Վրաստանի օրենք
Լոբբիստական ​​գործունեության մասին
(2024 թվականի մայիսի 1-ի դրությամբ)
Գլուխ I. Ընդհանուր դրույթներ
 Հոդված 1. Օրենքի գործողության շրջանակը
1. Սույն օրենքը սահմանում է որպես լոբբիստ գրանցվելու կարգը և կարգավորում լոբբիստական ​​գործունեության ընթացքում ծագող հարաբերությունները:
2. Սույն օրենքի գործողությունը չի տարածվում Վրաստանի նախագահի դեկրետի և Գերագույն գլխավոր հրամանատարի հրամանի ընդուման ընթացակարգի վրա։
 Հոդված 2. Օրենքում օգտագործվող տերմինների սահմանումը
Սույն օրենքում օգտագործված տերմիններն ունեն հետևյալ իմաստները.
ա) «լոբբիստական ​​գործունեություն» – որպես  լոբբիստ գրանցված անձի (այսուհետ՝ լոբբիստ),    օրենսդրական փոփոխություններ իրականացնելու նպատակով, ներկայացուցչական կամ գործադիր մարմնի նկատմամբ այնպիսի ներգործությունը, որն արգելված չէ Վրաստանի օրենսդրությամբ.
բ) ներկայացուցչական մարմին – Վրաստանի խորհրդարանը, Ինքնավար Հանրապետության Գերագույն խորհուրդը, մունիցիպալիտետի ներկայացուցչական մարմինը,
գ) գործադիր մարմին – Վրաստանի նախագահը, Վրաստանի կառավարությունը, գործադիր իշխանության հիմնարկը, մունիցիպալիտետի գործադիր մարմինը,
դ) «օրենսդրական փոփոխություն» – նորմատիվ ակտի ընդունում կամ նորմատիվ ակտի նախագծի փոփոխություն կամ մերժում։
2013 թվականի սեպտեմբերի 20-ի Վրաստանի օրենք № 1253 – կայք, 08.10.2013թ.
2016 թվականի ապրիլի 27-ի Վրաստանի օրենք № 5010 – կայք, 13.05.2016թ.
2020 թվականի հուլիսի 15-ի Վրաստանի օրենք № 7019 – կայք, 28.07.2020թ.

Հոդված 3. Շահերի արձանագրումը 
1. Հանրային ծառայողները պարտավոր են ձեռնարկատիրական գործունեության մեջ իրենց անձնական շահերի և ոլորտի մասին գրավոր հայտարարել   պաշտոնում ընտրվելուց, նշանակվելուց կամ հաստատվելուց անմիջապես հետո կամ ավելի ուշ, եթե այդպիսի շահեր են ծագել:
2. Ձեռնարկատիրական գործունեության ոլորտում անձնական շահերի մասին գրավոր դիմում ներկայացնող պատգամավորը, մեկ այլ հանրային ծառայող իրավունք ունի ձեռնպահ մնալ համապատասխան նորմատիվ ակտի քննարկմանը մասնակցելուց:

Գլուխ II. Գրանցումը որպես լոբբիստ
 Հոդված 4. Որպես լոբբիստ գրանցվելու իրավունք
Որպես լոբբիստ  գրանցվելու իրավունք ունի Վրաստանի գործունակ քաղաքացին, բացառությամբ սույն օրենքի 6-րդ հոդվածով նախատեսված դեպքերի։

 Հոդված 5. Որպես լոբբիստ գրանցման կարգը
1. Որպես լոբբիստ գրանցվելու համար անձը պետք է ներկայացնի.
ա) որպես լոբբիստ գրանցվելու դիմում, որում պետք է նշվեն նրա անունն ու ազգանունը, բնակության վայրը, աշխատանքի վայրը և պաշտոնը, նորմատիվ ակտը (արդյունքում ստացված նորմատիվ ակտերը), նորմատիվ ակտի նախագիծը (դրանից բխող նորմատիվ ակտերի նախագծերը), որի ընդունմամբ կամ, համապատասխանաբար, մերժմամբ  շահագրգռված է դիմումատուն, ինչպես նաև՝ նրա կոնտակտային հասցեն և հեռախոսահամարները,
բ) Վրաստանի քաղաքացու անձը հաստատող վկայական, 
գ) լոբբիստական ​​գործունեության իրականացման մասին հանձնարարության պայմանագիր (այսուհետ՝ «հանձնարարություն»), որը նախատեսում է օրենսդրական փոփոխություն իրականացնելու նպատակով ներկայացուցչական կամ գործադիր մարմնի վրա նրա ազդեցությունը,
դ) տեղեկանք նրա դատվածության մասին:
2. Եթե հանձնարարության մեջ որպես վստահված անձ ներկայացված է մեկ կամ մի քանի իրավաբանական անձ, ապա սույն հոդվածի առաջին կետում նշված փաստաթղթերին պետք է կցվեն այդ իրավաբանական անձի (անձանց)  կանոնադրության (կանոնակարգի) և գրանցման վկայականի պատճենները:
3. Սույն հոդվածի 1-ին և 2-րդ կետերով սահմանված փաստաթղթերը ներկայացվում են.
ա) Վրաստանի խորհրդարանի բյուրոյին, եթե հանձնարարությամբ նախատեսված օրենսդրական փոփոխության կատարումը պատկանում է Վրաստանի խորհրդարանի իրավազորությանը,
ա1) Ինքնավար Հանրապետության Գերագույն խորհրդի բյուրոյին/նախագահությանը, եթե հանձնարարությամբ նախատեսված օրենսդրական փոփոխության կատարումը պատկանում է Ինքնավար Հանրապետության Գերագույն խորհրդի իրավազորությանը,
բ) մունիցիպալիտետի ներկայացուցչական մարմնի նախագահին, եթե հանձնարարությամբ նախատեսված օրենսդրական փոփոխության իրականացումը պատկանում է այդ ներկայացուցչական մարմնի իրավազորությանը,
գ) Վրաստանի նախագահի ախատակազմի ղեկավարին, եթե հանձնարարությամբ նախատեսված օրենսդրական փոփոխության իրականացումը պատկանում է Վրաստանի նախագահի իրավազորությանը,
գ1) Վրաստանի կառավարության աշխատակազմի ղեկավարին, եթե հանձնարարությամբ նախատեսված օրենսդրական փոփոխության իրականացումը պատկանում է Վրաստանի կառավարության կամ գործադիր մարմնի իրավազորությանը,
դ) (հանվել է՝   05.02.2014թ., № 1966)։
4. Վրաստանի խորհրդարանի բյուրոն, Ինքնավար Հանրապետության Գերագույն խորհրդի բյուրոն/նախագահությունը, մունիցիպալիտետի սակրեբուլոյի նախագահը, Վրաստանի նախագահի աշխատակազմի ղեկավարը, Վրաստանի կառավարության աշխատակազմի ղեկավարը սույն հոդվածի 1-ին և 2-րդ կետերով նախատեսված փաստաթղթերը ներկայացնելուց ոչ ուշ, քան 15 աշխատանքային օրվա ընթացքում որոշում է  անձին որպես լոբբիստ գրանցելու հարցը։    Եթե ​​այս ժամկետում որոշումը չի կայացվի, ապա անձը կհամարվի գրանցված որպես լոբբիստ։
5. Անձին որպես լոբբիստ գրանցելու կամ մերժելու մասին որոշումը ընդունելուց հետո 3 օրվա ընթացքում տեղեկացվում են լոբբիստը և ներկայացուցչական մարմինր, գործադիր մարմինը կամ Վրաստանի նախագահի աշխատակազմի համապատասխան կառույցի (կառուցվածքային ստորաբաժանման) ղեկավարը,  որն իր իրավազորության շրջանակներում ապահովում է լոբբիստի կողմից սույն օրենքով վերապահված լիազորությունների իրականացումը։  
6. Վրաստանի խորհրդարանի աշխատակազմը, Ինքնավար Հանրապետության Գերագույն խորհրդի աշխատակազմը, մունիցիպալիտետի սակրեբուլոյի աշխատակազմը,    Վրաստանի կառավարության աշխատակազմը վարում են լոբբիստների ռեեստր, որում    արտացոլվում են.
ա) սույն հոդվածի առաջին մասի «ա» ենթակետով նախատեսված տվյալները,
բ) տեղեկանք լոբբիստի իրավական կարգավիճակի դադարեցման մասին՝ նշելով դրա դադարեցման ձևն ու հիմքը։
2013 թվականի սեպտեմբերի 20-ի Վրաստանի օրենք №1253 – կայք, 08.10.2013թ.
2014 թվականի փետրվարի 5-ի Վրաստանի օրենք №1966 – կայք, 19.02.2014թ.
2014 թվականի մայիսի 2-ի Վրաստանի օրենք №2362 – կայք, 16.05.2014թ.
2016 թվականի ապրիլի 27-ի Վրաստանի օրենք №5010 – կայք, 13.05.2016թ.
2020 թվականի հուլիսի 15-ի Վրաստանի օրենք №7019 – կայք, 28.07.2020թ.

Հոդված 6. Որպես լոբբիստ գրանցման մերժումը
1. Անձին մերժում են որպես լոբբիստ գրանցել, եթե.
ա) նրա պաշտոնական կարգավիճակը անհամատեղելի է լոբբիստական ​​գործունեության իրականացման հետ,
բ) նա ունի դատվածություն պետության դեմ ուղղված հանցագործության կամ պաշտոնեական հանցագործության համար,
գ) դիմումի մեջ նրա կողմից նշված տվյալները կամ ներկայացված փաստաթղթերը չեն համապատասխանում սույն օրենքի պահանջներին,
դ) նա զրկվել է լոբբիստի իրավական կարգավիճակից սույն օրենքի 8-րդ հոդվածի 3-րդ կետով նախատեսված հիմքերից որևէ մեկով։
2. Որպես լոբբիստ գրանցումը մերժելու   որոշումը պետք է հիմնավորված լինի գրավոր:
3. Որպես լոբբիստ գրանցումը մերժելու մասին որոշումը կարող է բողոքարկվել դատական ​​կարգով:

Հոդված 7. Հանձնարարություն
1. Հանձնարարությունը ձևավորվում է Վրաստանի քաղաքացիական օրենսգրքով սահմանված կարգով։
2. Հանձնարարությունը կարող է նախատեսել միայն մեկ նորմատիվ ակտի (նրանից բխող նորմատիվ ակտերի) ընդունում կամ նորմատիվ ակտի (նրանից բխող նորմատիվ ակտերի նախագծերի) միայն մեկ նախագծի փոփոխություն կամ մերժում:
3. Հանձնարարությունում որպես երաշխավոր կարող է ներկայացված լինել Վրաստանում գրանցված իրավաբանական անձը (բացառությամբ գանձապետական ​​ձեռնարկության և գանձապետական ​​հիմնարկի) կամ Վրաստանի առնվազն 50 հոգանոց գործունակ քաղաքացիների խումբը։
4. Հանձնարարությունը պետք է ներառի հետևյալ անհրաժեշտ տվյալները.
ա) պայմանագրի առարկայի վերաբերյալ՝ այն օրենսդրական փոփոխության նշմամբ, որ նպատակ է նախանշել երաշխավորը, 
բ) լոբբիստի կողմից իրականացվող գործունեության վարձատրության մասին` նշելով դրա չափը, տեսակը և վճարման եղանակը։

Հոդված 8. Լոբբիստի իրավական կարգավիճակի դադարեցումը և կարգավիճակից  զրկումը
1. Լոբբիստի իրավական կարգավիճակը դադարում է այն կորցնելու կամ զրկելու միջոցով։  
2. Լոբբիստի իրավական կարգավիճակը կորցնելու հիմքերն են.
ա) հանձնարարության ժամկետի ավարտը կամ դրա դադարեցումը,
բ) առաջադրանքով նախատեսված նորմատիվ ակտի (դրանցից բխող նորմատիվ ակտերի) կամ նորմատիվ ակտի նախագծի (դրանցից բխող նորմատիվ ակտերի նախագծերի) վերաբերյալ ներկայացուցչական մարմնի, գործադիր մարմնի կամ  Վրաստանի նախագահի կողմից վերջնական որոշման կայացումը։ 
3․ Լոբբիստին իրավական կարգավիճակից զրկելու հիմք է․
ա) այնպիսի հանգամանքի առաջացումը, որը բացառում է անձի գրանցումը որպես լոբբիստ,
բ) սույն օրենքի 13-րդ հոդվածի համաձայն հաշվետվություն  չներկայացնելը,
գ) լոբբիստական ​​գործունեություն իրականացնելու գործընթացում  իրավախախտում կատարելը այն ներկայացուցչական կամ գործադիր մարմնի անդամի/պետական ծառայողի կամ   Վրաստանի նախագահի աշխատակազմի ծառայողի նկատմամբ, որում անձն իրականացնում է լոբբիստական գործունեություն, ինչպես նաև՝ այս մարմնի վարչական շենքում։ 
4. Անձը լոբբիստի իրավական  վիճակից կզրկվի այն պաշտոնեական անձի (մարմնի) որոշմամբ, որը նրան գրանցել է որպես լոբբիստ։ Լոբբիստին իրավական վիճակից զրկելու մասին  տեղեկացվում է    ներկայացուցչական մարմնի,   գործադիր մարմնի կամ Վրաստանի նախագահի աշխատակազմի համապատասխան կառույցի (կառուցվածքային ստորաբաժանման) ղեկավարը և այն անձը,  որին զրկել են դրանից։ 
2015 թվականի հոկտեմբերի 27-ի Վրաստանի օրենք №4348 – կայք, 11.11.2015թ.
2016 թվականի դեկտեմբերի 21-ի Վրաստանի օրենք №138 – կայք, 28.12.2016թ.
2020 թվականի հուլիսի 15-ի Վրաստանի օրենք №7019 – կայք, 28.07.2020թ.

Գլուխ III. Լոբբիստի իրավունքներն ու պարտականությունները և գործունեության իրավական երաշխիքները

Հոդված 9. Ներկայացուցչական մարմնի վարչական շենք մուտք գործելու և տեղաշարժվելու իրավունքը
1. Լոբբիստն իրավունք ունի մուտք գործել համապատասխան ներկայացուցչական մարմնի,  գործադիր մարմնի կամ Վրաստանի նախագահի աշխատակազմի  վարչական շենք և տեղաշարժվել այնտեղ,   այս մարմնի հանրային  ծառայողների համար սահմանված ռեժիմի (բացառությամբ հատուկի) շրջանակներում։
2. Վրաստանի խորհրդարանի աշխատակազմը, Ինքնավար Հանրապետության Գերագույն խորհրդի աշխատակազմը, մունիցիպալիտետի սակրեբուլոյի  աշխատակազմը, Վրաստանի նախագահի աշխատակազմը, Վրաստանի կառավարության աշխատակազմը, գործադիր իշխանության հիմնարկը պարտավոր է  անձին որպես լոբբիստ գրանցվելուց ոչ ուշ, քան 2 աշխատանքային օր հետո ապահովել սույն հոդվածի առաջին կետով նախատեսված իրավունքը հաստատող վկայականով։
2013 թվականի սեպտեմբերի 20-ի Վրաստանի օրենք №1253 – կայք, 08.10.2013թ.
2014 թվականի մայիսի 2-ի Վրաստանի օրենք №2362 – կայք, 16.05.2014թ.
2016 թվականի ապրիլի 27-ի Վրաստանի օրենք № 5010 – կայք, 13.05.2016թ.
2020 թվականի հուլիսի 15-ի Վրաստանի օրենք № 7019 – կայք, 28.07.2020թ.

Հոդված 10. Նորմատիվ ակտի նախագծի քննարկմանը մասնակցելու իրավունքը
1. Լոբբիստն իրավունք ունի ներկա գտնվել ներկայացուցչական մարմնի կառույցի (կառուցվածքային ստորաբաժանման) կողմից հանձնարարությամբ նախատեսված նորմատիվ ակտի նախագծի (դրանից բխող նորմատիվ ակտերի նախագծերի) բաց քննարկման բոլոր փուլերին: Բաց քննարկման ժամանակ լոբբիստը ներկայացուցչական մարմնի համապատասխան կառույցի (կառուցվածքային ստորաբաժանման) որոշմամբ, իր համար սահմանված կանոնակարգով կարող է մասնակցել նշված նորմատիվ ակտի նախագծին (դրանից բխող նորմատիվ ակտերի նախագծերին) վերաբերող բանավեճին։  
2. Լոբբիստն իրավունք ունի ներկա գտնվել դռնփակ նիստին, մասնակցել հանձնարարությամբ նախատեսված հարցի վերաբերյալ բանավեճին, բացառությամբ օրենքով սահմանված հատուկ դեպքերի:
3. Սույն հոդվածի առաջին կետում նշված կառույցի (կառուցվածքային ստորաբաժանման) ղեկավարը հանձնարարությամբ նախատեսված նորմատիվ ակտի նախագծի (նորմատիվ ակտերի նախագծերի) բաց քննարկման մասին գրավոր տեղեկացնում է լոբբիստին՝ ոչ ուշ, քան քննարկումից 2 օր առաջ՝ սույն օրենքի 5-րդ հոդվածի 1-ին կետի  «ա» ենթակետով նախատեսված հայտարարության մեջ նշված կոնտակտային հասցեով։
4. Լոբբիստն իրավունք ունի ներկա գտնվել ներկայացուցչական մարմնի բաց նիստին սույն մարմնի կանոնադրությամբ հասարակայնության ներկայացուցիչների համար նախատեսված հատուկ վայրերում:
5. Լոբբիստն իրավունք ունի ներկայացուցչական մարմնում հանձնարարությամբ նախատեսված նորմատիվ ակտի նախագծի քննարկման ժամանակ կանոնակարգված ելույթով հանդես գալ, բացառությամբ լիագումար նիստերի:
6. Լոբբիստն իրավունք ունի ներկա գտնվել  գործադիր մարմնում կամ Վրաստանի նախագահի աշխատակազմում կամ նրա  կառույցներում (կառուցվածքային ստորաբաժանումներում) հանձնարարությամբ նախատեսված նորմատիվ ակտի նախագծի բաց քննարկմանը, որի անցկացման ժամանակը և վայրը համապատասխան մարմնի    կամ կառույցի (կառուցվածքային ստորաբաժանման) ղեկավարը լոբբիստին կտեղեկացնի քննարկումից ոչ ուշ, քան 2 օր առաջ, սույն օրենքի 5-րդ հոդվածի առաջին ենթակետով նախատեսված դիմումի մեջ նշված կոնտակտային հասցեին։ Գործադիր մարմնում կամ Վրաստանի նախագահի աշխատակազմում հանձնարարությամբ նախատեսված նորմատիվ ակտի նախագծի բաց քննարկման ժամանակ լոբբիստին այս կառույցի կամ Վրաստանի նախագահի աշխատակազմի կառույցի (կառուցվածքային ստորաբաժանման) ղեկավարի թույլտվությամբ կարող է շնորհվել   կանոնակարգված խոսքի իրավունք։ 
7. Լոբբիստն իրավունք ունի համապատասխան ներկայացուցչական մարմնին, գործադիր մարմնին կամ Վրաստանի նախագահի աշխատակազմին գրավոր ներկայացնել  իր դիտողություններն ու կարծիքները հանձնարարությամբ նախատեսված նորմատիվ ակտի նախագծի վերաբերյալ։ Դրանք պետք է կցվեն նորմատիվ ակտի նախագծին։
2020 թվականի հուլիսի 15-ի Վրաստանի օրենք №7019 – կայք, 28.07.2020թ.
Հոդված 11. Տեղեկություն ստանալու իրավունքը
Լոբբիստն իրավունք ունի գրավոր հարցման հիման վրա հարցումից հետո ոչ ուշ, քան  2 աշխատանքային օրվա ընթացքում ծանոթանալ համապատասխան ներկայացուցչական մարմնում, գործադիր մարմնում կամ Վրաստանի նախագահի աշխատակազմում առաջադրանքով նախատեսված նորմատիվ ակտի նախագծի հետ կապված գոյություն ունեցած պաշտոնական նյութերին, ինչպես նաև՝   սահմանված կարգով, լուսանկարել դրանց պատճենները,   եթե Վրաստանի   օրենսդրությամբ այլ բան նախատեսված չէ։   
2020 թվականի հուլիսի 15-ի Վրաստանի օրենք №7019 – կայք, 28.07.2020թ.
 Հոդված 12. Ներկայացուցչական մարմնի անդամի հետ հանդիպելու իրավունքը
1. Լոբբիստն իրավունք ունի հանդիպել համապատասխան ներկայացուցչական մարմնի անդամի հետ քաղաքացիների հետ հանդիպումների համար Վրաստանի օրենսդրությամբ սահմանված կարգով: 
2. Լոբբիստն իրավունք ունի հանձնարարությամբ նախատեսված նորմատիվ ակտի նախագծի հետ կապված հանդիպել  համապատասխան ներկայացուցչական մարմնի անդամի հետ գրավոր պահանջի հիման վրա:
3. Լոբբիիստի պահանջը ներկայացուցչական մարմնի անդամի հետ հանդիպման մասին, նշելով հանդիպման թեման և ցանկալի ժամանակը, կներկայացվի այս ներկայացուցչական մարմնի աշխատակազմին, որը սահմանված կարգով փոխանցում է այն    ներկայացուցչական մարմնի համապատասխան անդամին՝ ըստ աշխատանքի վայրի։ Ներկայացուցչական մարմնի անդամը պարտավոր է լոբբիստին, նրա դիմումը ստանալուց հետո, ոչ ուշ, քան մեկ աշխատանքային շաբաթվա ընթացքում,   գրավոր պատասխան տալ՝   սույն օրենքի 5-րդ հոդվածի առաջին մասով նախատեսված դիմումի մեջ նշված կոնտակտային հասցեով։  
 Հոդված 13. Լոբբիստի ​​հաշվետվողականությունը
1. Լոբբիստը պարտավոր է գրանցման օրվանից ոչ ուշ, քան յուրաքանչյուր հաջորդ ամսվա առաջինից տասներորդ օրը, ինչպես նաև լոբբիստի իրավական կարգավիճակի դադարեցման օրվանից 10 օրվա ընթացքում ներկայացնել հաշվետվություն, որը պետք է ներառի հետևյալ տվյալները.
ա) հանձնարարությամբ նախատեսված նպատակներով իրեն փոխանցված դրամական միջոցների, այլ նյութական կամ ոչ նյութական ակտիվների մասին, գումարի չափի, այլ նյութական կամ ոչ նյութական ակտիվների տեսակի, դրանց փոխանցման ամսաթվի և պայմանների, ինչպես նաև նշելով փոխանցող անձին։
բ) առաջադրանքը կատարելու համար լոբբիստի կատարած ծախսերի մասին՝ նշելով դրանց ծախսման նպատակը, ամսաթիվը և պայմանները։
2. Հաշվետվությանը պետք է կցվեն հաշվետվության մեջ նշված տվյալները հաստատող փաստաթղթերի պաշտոնական պատճենները:
3. Հաշվետվությունում ներառվում են մինչև դրա լրացման ամսվա առաջին օրը ընկած ժամանակահատվածի տվյալները:
4. Հաշվետվությունը ներկայացվում է անձին որպես լոբբիստ գրանցած պաշտոնատար անձին (կազմակերպությանը) և, համապատասխանաբար, պահվում է Վրաստանի խորհրդարանի աշխատակազմում, Ինքնավար Հանրապետության Գերագույն խորհրդի աշխատակազմում, մունիցիպալիտետի սակրեբուլոյում, Վրաստանի նախագահի աշխատակազմում  կամ Վրաստանի կառավարության աշխատակազմում,  վերջին հաշվետվության ներկայացման օրվանից 2 տարի ժամկետով:
5. Հաշվետվությունը ներկայացնելու օր է համարվում, համապատասխանաբար,   Վրաստանի խորհրդարանի աշխատակազմ, Ինքնավար Հանրապետության Գերագույն խորհրդի աշխատակազմ, մունիցիպալիտետի սակրեբուլոյի աշխատակազմ, Վրաստանի նախագահի աշխատակազմ կամ կառավարության աշխատակազմ այն հանձնելու օրը։  
2013 թվականի սեպտեմբերի 20-ի Վրաստանի №1253 օրենք – կայք, 08.10.2013թ.
2014 թվականի փետրվարի 5-ի Վրաստանի №1966 օրենք – կայք, 19.02.2014թ.
2014 թվականի մայիսի 2-ի Վրաստանի №2362 օրենք – կայք, 16.05.2014թ.
2016 թվականի ապրիլի 27- ի Վրաստանի №5010 օրենք – կայք, 13.05.2016թ. 

Հոդված 14. Լոբբիստական ​​գործունեության հրապարակայնությունը
Լոբբիստական ​​գործունեությունը հրապարակային է: Վրաստանի ցանկացած քաղաքացի իրավունք ունի ծանոթանալ լոբբիստի կողմից ներկայացուցչական մարմնին, գործադիր մարմնին կամ Վրաստանի նախագահին ներկայացված փաստաթղթերին և հաշվետվություններին և լուսանկարել դրանց պատճենները։
2020 թվականի հուլիսի 15-ի Վրաստանի օրենք № 7019 – կայք, 28.07.2020թ.

Հոդված 15. Լոբբիստական ​​գործունեության կազմակերպումը
Լոբբիստը իրավազոր է լոբբիստական ​​գործունեություն իրականացնել ինչպես ինքնուրույն, այնպես էլ օրենքով ստեղծված լոբբիստների տարբեր միավորումների միջոցով:

Գլուխ IV. Եզրափակիչ դրույթ

Հոդված 16. Օրենքն ուժի մեջ մտնելը
Սույն օրենքն ուժի մեջ է մտնում հրապարակման պահից։

